
ԼԻԱԶՈՐ ՄԱՐՄԻՆ ՃԱՆԱՉԵԼՈՒ ՄԱՍԻՆ
 
Հիմք ընդունելով Հայաստանի Հանրապետության մաքսային օրենսգրքի 148-րդ հոդվածի 4-րդ կետը  Հայաստանի Հան​րա​պե​տու​թյան կառավարությունը որոշում է.

1. Ռիսկերի գնահատման չափանիշների մեթոդաբանության սահմանման նպա​տա​կով Հայաստանի Հանրապետության կառավարության լիազոր մարմին ճանաչել Հա​յաստանի Հանրապետության ֆինանսների նախարարությանը:

2. Հայաստանի Հանրապետության ֆինանսների նախարարին` մինչեւ ս.թ. ապ​րիլի 30-ը սահմանել ռիսկերի գնահատման չափանիշների մեթոդաբանությունը:

3. Սույն որոշումն ուժի մեջ է մտնում պաշտոնական հրապարակմանը հաջորդող օր​​վա​​նից։

 
ՀԻՄՆԱՎՈՐՈՒՄ

	“Լիազոր մարմին ճանաչելու մասին” Հա​յաստանի Հանրապետության կառավարության որոշ​ման նախագծի հիմնավորումը

	1.
	Անհրաժեշտությունը

	
	“Լիազոր մարմին ճանաչելու մասին” Հա​յաստանի Հանրապետության կա​ռա​վա​րության որոշ​ման նախագծի մշակման հա​մար հիմք է հանդիսացել “Հայաստանի Հանրապետության մաքսային օրենս​գր​քում լրացումներ եւ փո​փո​խու​թյուն​​ներ կա​տարելու մասին” Հայաստանի Հան​րապետության օրենքի (2011 թվականի հուն​վարի 15-ի ՀՕ-25-Ն) ընդունումը: 

	2.
	Ընթացիկ իրավիճակը և խնդիրները

	
	Ներկայացված նախագծի ընդունմանը պետք է հաջորդի մաքսային սահմանին ռիսկերի գնահատման չափանիշների մեթոդաբանության մշակումը, որը պետք է ներդրվի մաքսային սահմանին ռիսկերի գնահատման աստիճանների հաս​տատ​ման համար: 

	3.
	Տվյալ բնագավառում իրականացվող քաղաքականությունը

	
	Նախագծով առաջարկվում է ռիսկերի գնահատման չափանիշների մե​թո​դա​բա​նու​թյան սահմանման նպա​տա​կով Հայաստանի Հանրապետության կառավարության լիազոր մարմին ճանաչել Հա​յաստանի Հանրապետության ֆինանսների նախարա​րությանը:

	4.
	Կարգավորման նպատակը և բնույթը

	
	Նախագիծը մշակվել է Հայաստանի Հանրապետության կառավարության 2011 թվականի  մարտի 4-ի “Հայաստանի Հանրապետության մաքսային օրենսգրքում լրացումներ եւ փոփոխություններ կատարելու մասին” Հայաստանի Հանրապետու​թյան օրենքի կիրարկումն ապահովող միջոցառումներ ցանկը հաստատելու մա​սին” թիվ 161-Ա որոշմամբ հաստատված հավելվածի 1-ին կետի կատարման նպա​տակով:

	5.
	Նախագծի մշակման գործընթացում ներգրավված ինստիտուտները և ան​ձինք

	
	“Լիազոր մարմին ճանաչելու մասին” Հա​յաստանի Հանրապետության կա​ռա​վա​րության որոշ​ման նախագիծը մշակվել է Հա​յաստանի Հանրապետության ֆի​նանս​ների նախարարության կողմից` Հա​յաս​տանի Հարապետության կա​ռա​վա​րու​թյանն ա​ռընթեր պետական եկամուտների կոմիտեի մասնակցությամբ:

	6.
	Ակնկալվող արդյունքը

	
	Նախագծի ընդունմանը կհաջորդի “Ռիսկերի գնահատման չա​փա​նիշ​ների մ​ե​թո​դա​բանությունը սահմանելու մասին” Հայաստանի Հանրա​պետու​թյան ֆինանս​նե​րի նախարարի հրամանի նախագծի օրենքով սահմանված կարգով մշակումը: 

	7.
	Այլ տեղեկություններ (եթե այդպիսիք առկա են)

	
	-


ԱՄՓՈՓԱԹԵՐԹ

“Լիազոր մարմին ճանաչելու մասին” ՀՀ կառավարության 
որոշ​ման նախագծի վերաբերյալ ստացված դիտողությունների և

 առաջարկությունների վերաբերյալ 

--------------------------------------------------------------------------------------------------------------

	Առարկության, առաջարկության հեղինակը
	Առարկության, առաջարկության բովանդակություն
	Եզրակացություն
	Կատարված փոփոխություն

	ՀՀ արդարադա-տության նախարարություն
	Որոշման նախագծի 2-րդ կետով նախատեսվող «նախարարու​թյա​նը» բառն անհրաժեշտ է փոխա​րի​նել «նախարարին» բառով` նկատի ունենալով ՀՀ Նախագահի 2007 թ. հուլիսի 18-ի ՆՀ-174-Ն հրամա​նա​գրի պահանջները, որոնց հա​մա​ձայն ՀՀ կառավարությունը հանձ​նարարականներ է տալիս պե​տական կառավարման մարմնի ղե​կավարին:


	Ընդունվել է:
	Կատարվել է համապատասխան փոփոխություն








